
GOUVÈNÈ HOCHUL ANONSE 1.5 MILYON DOLA NAN FINANSMAN FEDERAL 
POU TWA KOMINOTE POU NOUVO PWOJÈ PILÒT SOU PREVANSYON 

DELENKANS JIVENIL    
     

Divizyon Sèvis Jistis Kriminèl Eta New York la ap fè patenarya kounye a avèk 
Depatman Lapolis Buffalo, Schenectady ak Yonkers pou devlope ak lanse pwojè 

a  
     

Altènativ pou pwogram arestasyon ak devlopman konfyans pou jèn ki enplike 
lajistis    

     
   
Gouvènè Kathy Hochul te anonse jodi a ke depatman lapolis nan Buffalo, Schenectady 
ak Yonkers ap pataje 1.5 milyon dola nan finansman federal sou senk ane pou aplike 
pwogram pilòt ki fèt pou bay altènativ pou arete jèn ki enplike lajistis yo epi bati 
konfyans ant jèn ak lapolis nan twa vil yo. New York se te youn nan sèt eta sèlman ki te 
aplike pou finansman an avèk siksè, sa ki pral pèmèt chak depatman adrese bezwen 
jèn ki gen risk pou yo enplike nan sistèm jistis la.     
     
"Eta New York pran angajman pou asire ke sistèm jistis nou an jis pou sipòte jèn nou yo 
epi amelyore sekirite piblik pou tout Nouyòkè yo", Gouvènè Hochul te deklare. "Mwen 
fyè pou m anonse 1.5 milyon dola nan finansman federal sa a, ki pral sipòte efò eta nou 
an pou ede fòs de lòd ak lidè kominotè yo fè patenarya ansanm pou asire ke jèn nou yo 
gen sèvis ak opòtinite yo bezwen pou konstwi avni ki an sante ak kominote ki an 
sekirite".    
     
"Finansman federal enpòtan sa a ke Gouvènè Hochul te anonse pral konbat krim anvan 
li rive nan sipòte timoun nan kominote vilnerab yo", Gouvènè Adjwen an Antonio 
Delgado te deklare. "Mwen fyè dèske m fè pati yon administrasyon k ap mete yon 
aksan renouvle sou pwoblèm ak defi jèn New York yo ap fè fas".   
   
Chak depatman lapolis pral resevwa 514,000 dola pandan senk ane k ap vini yo epi 
travay avèk Biwo Jistis pou Jèn nan Divizyon Sèvis Jistis Kriminèl (Division of Criminal 
Justice Services, DCJS) eta a pou adapte pwogram detounman (entèvansyon anvan 
pwosè) anvan arestasyon an ak pwogram devlopman konfyans ki fèt pou reflete vwa ak 
istwa jèn moun ki rankontre ak fòs de lòd yo pi souvan nan kominote sa yo: jèn ki nan 
lafwit ak sanzabri, ak jèn koulè. Pwogram pilòt sa a fè pati estrateji global Gouvènè 



Hochul, ki sèvi ak finansman federal ak eta, pou diminye epi anpeche krim vyolan ak 
zam; bay kominote yo otonomi; epi amelyore efikasite ak jistis sistèm kriminèl ak jistis 
jivenil eta a.   
   
Komisè Divizyon Sèvis Jistis Kriminèl la, Rossana Rosado, te deklare, "Pwogram 
sa a baze sou angajman Gouvènè Hochul pran pou satisfè bezwen tout jèn yo, 
espesyalman moun ki pi vilnerab yo, atravè Eta New York. Mwen felisite ofisyèl lapolis 
nan Buffalo, Schenectady ak Yonkers pou volonte yo pou fè patenarya avèk nou epi 
travay avèk pati ki konsène yo nan kominote yo pou devlope ak sipòte pwogram ki ka 
gen yon efè pwofon, siyifikatif ak pozitif nan lavi jèn yo".    
   
Gouvènè Hochul te jwenn 227 milyon dola kòm finansman eta nan ane fiskal aktyèl la - 
pi gwo envestisman nan yon jenerasyon - pou inisyativ yo ki sipòte lapolis ak pwogram 
kominotè yo, ki gen ladan 28 milyon dola pou Pwojè Rise (Reponn, Envesti, Sipòte ak 
Otonomize) (Respond, Invest, Sustain and Empower, Rise); 20.9 milyon dola pou 
SNUG ak inisyativ kont vyolans ak zam nan kominote; ak 18.2 milyon dola pou ajans 
fòs de lòd ki patisipe nan inisyativ Eliminasyon Vyolasyon ki Enplike Zam, pami lòt.     
   
Nan aplike pou sibvansyon federal la, anplwaye nan Biwo Jistis pou Jèn DCJS la te 
itilize done ki gen rapò ak arestasyon, povrete, ak jèn ki nan lafwit yo pou idantifye sit 
pilòt potansyèl yo. Buffalo, Schenectady ak Yonkers pral sèvi ak rechèch ki baze sou 
prèv pou ede amelyore sèvis yo ak fè fas a defi yo atravè patenarya kolaborasyon, 
diminye faktè risk, amelyore faktè pwoteksyon, epi ogmante opòtinite pou yon jèn 
detounen de antre nan sistèm jistis pou jivenil la.  
   
Reprezantan Brian Higgins te deklare, "Mwen aplodi inisyativ Gouvènè Hochul pou 
chèche jwenn finansman federal sa a. Pwojè sa a bay yon opòtinite pou ale pi fon nan 
kòz rasin konpòtman an epi ede mete jèn yo sou yon pi bon chemen alavni".    
   
Reprezantan Paul Tonko te deklare, "Youn nan fason ki pi enpòtan pou ranfòse 
sekirite piblik se bati koneksyon ak konfyans ant fòs de lòd ak rezidan yo travay pou 
pwoteje ak sèvi yo, epi patikilyèman avèk moun ki nan kominote defavorize yo. Mwen 
kontan ke lajan federal enpòtan mwen te travay pou fè avanse nan Kongrè a pou sipòte 
jèn ki enplike lajistis ak ofisye polis lokal nou yo kounye a ap atenn Schenectady ak 
rejyon atravè New York. Mwen pral kontinye efò mwen yo pou bay envestisman 
enpòtan ki fè kominote nou yo tounen yon kote ki pi an sekirite, meyè ak pi klere pou 
viv".  
    
Komisè Lapolis Buffalo, Joseph Gramaglia, te deklare, "Ofri altènativ pou pwogram 
detounman ak pou devlopman konfyans nan arestasyon yo nan ka apwopriye se yon 
fason depatman nou an ka bati relasyon avèk manm piblik ki pi jèn yo nan yon fason 
pozitif. Kenbe jèn yo angaje epi anseye yo konpetans pou lavi yo se yon bagay pozitif 
pou tout kominote a epi li kreye yon pi bon avni pou moun yo".   
   
Chèf Depatman Lapolis Schenectady a, Eric Clifford, te deklare, "Depatman Lapolis 
Schenectady onore dèske li jwenn opòtinite pou kolabore ak Biwo Jistis pou Jèn nan 

pou bay altènativ pou arestasyon jèn ki enplike lajistis. Nou rekonèt ke avni nou depann 
de jèn nan kominote nou an, ak moun ki fè erè yo ta dwe konnen ke avni yo pa pral gide 
pa erè sa a, men nan potansyèl yo. Mèsi, Gouvènè Hochul ak Komisè Rosado, paske 
nou fè Schenectady konfyans pou l pami lidè pwogram ki trè enpòtan sa a".    
    
Komisè Depatman Lapolis Yonkers la, Christopher Sapienza, te deklare, "Mèsi 
Gouvènè Hochul ak patnè nou yo nan Sèvis Divizyon Jistis Kriminèl Eta New York 
paske yo te enkli Depatman Lapolis Yonkers nan yon misyon enpòtan konsa. Nou 
kontan sèvi ak lajan sa yo ki nesesè anpil pou kolabore ak Biwo Jistis pou Jèn yo nan 
objektif final la pou abòde krim jèn yo, mete aksan sou jwenn solisyon reyèl pou 
pwoblèm yo nan kominote nou an. Antanke Depatman Lapolis pou twazyèm pi gwo vil 
nan Eta New York, nou cheri jenerasyon ki pi jèn nou yo epi nou rekonèt ke ankouraje 
koneksyon reyèl avèk jèn nou yo se sèl fason pou nou reyisi nan mete kontwòl".    
     
Pandan ke Eta New York gen yon pwosesis detounman fòmèl, li rive apre yon 
arestasyon. Yo voye ka sa yo nan depatman pwobasyon, ki detèmine si yo prale nan 
Tribinal Fanmi oswa si yo ka detounen (yo rele tou ajisteman). Pwogram yo ki devlope 
atravè sibvansyon an pral pèmèt eta a pilote detounman anvan arestasyon oswa 
altènativ pou opòtinite arestasyon, ki kapab potansyèlman ogmante ekite nan sistèm 
jistis la ak aksè a altènativ nan anprizònman pandan y ap ranfòse konfyans ant lapolis 
ak kominote a.      
     
Atravè sibvansyon an, anplwaye Biwo Jistis pou Jèn nan pral ede idantifye sèvis ki 
disponib kounye a pou jèn ki sanzabri ak jèn ki nan fwit nan konte Erie, Schenectady ak 
Westchester; eksplore règleman ak kondisyon elijiblite pou idantifye baryè pou jèn ki 
gen risk oswa ki enplike nan lajistis pou jwenn aksè nan pwogram; epi idantifye nenpòt 
twou vid ak bezwen sèvis pou jèn sa yo. Done yo pral itilize tou pou sipòte aplikasyon 
pwogram prèv ki avize oswa ki baze sou prèv pou konble twou vid sa yo.  
     
Anplwaye Biwo Jistis pou Jèn yo pral ede tou pou mete an aplikasyon devlopman 
konfyans nan chak kominote, lè l sèvi avèk yon gid fasilitatè sou konstriksyon konfyans 
ki fèk fèt. Enspire nan travay rekonsilyasyon ak devlopman konfyans nan Rezo 
Nasyonal pou Kominote ki an Sekirite, gid la ede "kominote yo ak fòs de lòd yo rive nan 
yon pozisyon respè ak konfyans lè yo rekonèt mal ak eksperyans reyèl istorik, bati 
senpati, ak jwenn yon baz komen ak yon wout pou pi devan ki sipòte yon fason mityèl".     
     
Gid la bay yon kad ak asistans teknik pou mennen fasilitatè yo pou yo fè reyinyon chak 
mwa pou devlope konfyans avèk pati ki konsène yo. Lidè fòs de lòd yo ak lòt ofisyèl 
piblik yo rekonèt mal yo te fè yo epi yo koute dirèkteman kominote ki afekte a pou kreye 
yon dosye konsansyèl sou mal pase ak prezan yo; repare relasyon an nan pran mezi 
pou diminye efè mal pase yo epi anpeche yo repete. Reyinyon yo itilize pou esplike 
leson yo aprann, devlope chanjman konkrè pou pi bon pratik sekirite piblik ki baze sou 
koute ak kolaborasyon.     
     
Biwo Pwogram Jistis Depatman Jistis federal, Biwo Jistis Jivenil ak Prevansyon 
delenkans te bay New York ak senk lòt eta finansman an. Yo te bay priyorite ak pwojè 

nan zòn ki gen gwo povrete ki pèsistan. Mezi pèfòmans federal yo pral itilize pou evalye 
patisipasyon, fòmasyon, adisyon ak ekspansyon pwogram nan ak règleman yo te kreye 
akòz pwogram pilòt la.   
     
Divizyon Sèvis Jistis Kriminèl Eta New York la se yon ajans sipò jistis kriminèl a plizyè 
fonksyon ki gen yon bann responsabilite, ki gen ladan yo fòmasyon pou moun k ap fè 
respekte lalwa yo; koleksyon ak analiz done krim atravè tout eta; antretyen dosye 
enfòmasyon istwa kriminèl ak anprent; sipèvizyon administratif baz done ADN eta a, an 
patenrya avèk lapolis Eta New York la; finansman ak sipèvizyon pou pwogram libète 
kondisyonèl ak koreksyon kominote yo; jesyon finansman jistis penal federal ak eta yo; 
sipò pou ajans ki gen rapò ak jistis kriminèl toupatou atravè eta; ak jesyon Rejis 
Delenkan Seksyèl eta a (State’s Sex Offender Registry). Swiv ajans lan sou 
Twitter ak Facebook.    

Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 
 

https://gcc02.safelinks.protection.outlook.com/?url=http%3A%2F%2Fwww.criminaljustice.ny.gov%2F&data=05%7C01%7CRicardo.Pelaez%40otda.ny.gov%7C7d66c006300f47a4be2f08daf5a14477%7Cf46cb8ea79004d108ceb80e8c1c81ee7%7C0%7C0%7C638092370235452212%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=if3mEP%2BPJmD2oDF%2FjmI9c3w3wKFXlq5XJ%2FQnH%2FTlMGs%3D&reserved=0
https://gcc02.safelinks.protection.outlook.com/?url=http%3A%2F%2Fwww.twitter.com%2FNYSDCJS&data=05%7C01%7CRicardo.Pelaez%40otda.ny.gov%7C7d66c006300f47a4be2f08daf5a14477%7Cf46cb8ea79004d108ceb80e8c1c81ee7%7C0%7C0%7C638092370235452212%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=xZo%2FauPYZHRPWFAS7v7u6AY2SzmwiXqnNs9la60oreI%3D&reserved=0
https://gcc02.safelinks.protection.outlook.com/?url=http%3A%2F%2Fwww.facebook.com%2FNYSDCJS&data=05%7C01%7CRicardo.Pelaez%40otda.ny.gov%7C7d66c006300f47a4be2f08daf5a14477%7Cf46cb8ea79004d108ceb80e8c1c81ee7%7C0%7C0%7C638092370235452212%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2FtrqHxcz1BtoUwYMzQIepjxu0Tus4vPDiXyRNgR2L5E%3D&reserved=0
https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C01%7CRicardo.Pelaez%40otda.ny.gov%7C7d66c006300f47a4be2f08daf5a14477%7Cf46cb8ea79004d108ceb80e8c1c81ee7%7C0%7C0%7C638092370235452212%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=8EsioPOBsZpzPK%2FNIUSXdSAi3oV%2BEPdeQbqLxIUWde4%3D&reserved=0
mailto:press.office@exec.ny.gov

